
Татарстан Республикасында муниципаль берәмлекләрнең 

 җирле үзидарә органнарына опека һәм попечительлек 

өлкәсендә Татарстан Республикасының аерым дәүләт

 вәкаләтләрен бирү турында
Татарстан Республикасы

ЗАКОНЫ

Татарстан Республикасы
Дәүләт Советы  тарафыннан
2008 елның 28 февралендә
кабул ителде
(2010 елның 30 июлендәге 62-ТРЗ номерлы, 2013 елның 16 октябрендәге 
79-ТРЗ номерлы, 2019 елның 19 мартындагы 21-ТРЗ номерлы Татарстан Республикасы законнары редакциясендә)
Әлеге Закон “Россия Федерациясендә җирле үзидарәне оештыруның гомуми принциплары турында” 2003 елның 6 октябрендәге 131-ФЗ номерлы Федераль закон, “Татарстан Республикасында җирле үзидарә турында” 2004 елның 28 июлендәге 45-ТРЗ номерлы, “Татарстан Республикасында опека һәм попечительлек органнары эшчәнлеген оештыру турында” 2004 елның 27 февралендәге 8-ТРЗ номерлы Татарстан Республикасы законнары, Россия Федерациясенең һәм Татарстан Республикасының бүтән норматив хокукый актлары нигезендә Татарстан Республикасында муниципаль берәмлекләрнең җирле үзидарә органнарына (алга таба – җирле үзидарә органнары) опека һәм попечительлек өлкәсендә Татарстан Республикасының аерым дәүләт вәкаләтләрен бирә.

1 статья. Җирле үзидарә органнарына опека һәм попечительлек өлкәсендә бирелә торган Татарстан Республикасы дәүләт вәкаләтләре (статья 2019 елның 19 мартындагы 21-ТРЗ номерлы Татарстан Республикасы Законы редакциясендә)
Җирле үзидарә органнарына опека һәм попечительлек өлкәсендә  түбәндәге дәүләт вәкаләтләре (алга таба – дәүләт вәкаләтләре) бирелә: 

1) балигъ булмаган затларга һәм суд тарафыннан хокуктан файдалануга  сәләтсез яки хокуктан файдалану сәләте чикле дип танылган затларга карата опека һәм попечительлек эшчәнлеген оештыру һәм гамәлгә ашыру буенча;

2) опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне  билгеләү һәм түләү буенча.
2 статья. Татарстан Республикасында җирле үзидарә органнарына дәүләт вәкаләтләре бирелә торган муниципаль берәмлекләрнең исемнәре
Татарстан Республикасында түбәндәге муниципаль берәмлекләрнең җирле үзидарә органнарына дәүләт вәкаләтләре бирелә:
Казан шәһәре, “Чаллы шәһәре”, Әгерҗе муниципаль районы, Азнакай муниципаль районы, Аксубай муниципаль районы, Актаныш муниципаль районы, Алексеевск муниципаль районы, Әлки муниципаль районы, Әлмәт муниципаль районы, Апас муниципаль районы, Арча муниципаль районы, Әтнә муниципаль районы, Баулы муниципаль районы, Балтач муниципаль районы, Бөгелмә муниципаль районы, Буа муниципаль районы, Югары Ослан муниципаль районы, Биектау муниципаль районы, Чүпрәле муниципаль районы, Алабуга муниципаль районы, Зәй муниципаль районы, Зеленодольск муниципаль районы, Кайбыч муниципаль районы, Кама Тамагы муниципаль районы, Кукмара муниципаль районы, Лаеш муниципаль районы, Лениногорск муниципаль районы, Мамадыш муниципаль районы, Менделеевск муниципаль районы, Минзәлә муниципаль районы, Мөслим муниципаль районы, Түбән Кама муниципаль районы, Яңа Чишмә муниципаль районы, Нурлат муниципаль районы, Питрәч муниципаль районы, Балык Бистәсе муниципаль районы, Саба муниципаль районы, Сарман муниципаль районы, Спас муниципаль районы, Тәтеш муниципаль районы, Тукай муниципаль районы, Теләче муниципаль районы, Чирмешән муниципаль районы, Чистай муниципаль районы, Ютазы муниципаль районы.

3 статья. Җирле үзидарә органнарына дәүләт вәкаләтләре бирелә торган  чор

Җирле үзидарә органнарына дәүләт вәкаләтләре чикләнмәгән чорга  бирелә.

4 статья. Дәүләт вәкаләтләрен гамәлгә ашыру өчен җирле үзидарә органнарына бирелә торган финанс һәм матди чаралар

1. Тапшырылган дәүләт вәкаләтләрен финанс ягыннан тәэмин итү муниципаль районнар һәм шәһәр округлары бюджетларына Татарстан Республикасы бюджетыннан бирелә торган субвенцияләр  исәбеннән гамәлгә ашырыла. (1 өлеш 2019 елның 19 мартындагы 21-ТРЗ номерлы Татарстан Республикасы Законы редакциясендә)
2. Дәүләт вәкаләтләрен гамәлгә ашыру өчен муниципаль районнар һәм шәһәр округлары бюджетларына бирелә торган субвенцияләрнең гомуми күләме чираттагы финанс елына Татарстан Республикасы бюджеты турында Татарстан Республикасы законы белән билгеләнә. (2 өлеш 2019 елның 19 мартындагы 21-ТРЗ номерлы Татарстан Республикасы Законы редакциясендә)
3. Җирле үзидарә органнары тарафыннан балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару, әлеге Законга 1 нче кушымтага таянып, Балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару методикасы нигезендә башкарыла. (3 өлеш 2019 елның 19 мартындагы 21-ТРЗ номерлы Татарстан Республикасы Законы редакциясендә)
4. Җирле үзидарә органнары тарафыннан  суд хокуктан файдалануга сәләтсез яки хокуктан файдалану сәләте чикле дип таныган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару, әлеге Законга 2 нче кушымтага таянып, Суд тарафыннан  хокуктан файдалануга сәләтсез яки хокуктан файдалану сәләте чикле дип танылган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару методикасы нигезендә башкарыла. (4 өлеш 2019 елның 19 мартындагы 21-ТРЗ номерлы Татарстан Республикасы Законы редакциясендә)
41. Җирле үзидарә органнары опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне  билгеләү һәм түләү буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару, әлеге Законга 3 нче кушымтага таянып, Опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне билгеләү һәм түләү буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару методикасы нигезендә башкарыла. (41 өлеш 2019 елның 19 мартындагы 21-ТРЗ номерлы Татарстан Республикасы Законы белән кертелде)
5. Татарстан Республикасы милкендәге матди чаралар, әлеге Законда каралган дәүләт вәкаләтләрен гамәлгә ашыруны тәэмин итү кирәк булган  очракта, Тапшырыла торган матди чаралар исемлеге нигезендә җирле үзидарә органнарына бушлай файдалануга тапшырыла.

Тапшырыла торган матди чаралар исемлеген әзерләү, аны раслау һәм матди чараларны тапшыру турында  карар кабул итү Татарстан Республикасы башкарма хакимиятенең мәгариф өлкәсендә вәкаләтле органының һәм (яисә) Татарстан Республикасы башкарма хакимиятенең гражданнар сәламәтлеген саклау өлкәсендә вәкаләтле органының җирле үзидарә органнары тәкъдимнәрен исәпкә алып әзерләнгән мөрәҗәгатьләре нигезендә Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан гамәлгә ашырыла. (5 өлеш 2010 елның 30 июлендәге 62-ТРЗ номерлы Татарстан Республикасы Законы редакциясендә)
6. Әлеге Законда каралган дәүләт вәкаләтләрен гамәлгә ашыру өчен алынган финанс чараларын җирле үзидарә органнары  тарафыннан башка максатларда куллану тыела.
5 статья. Дәүләт вәкаләтләрен гамәлгә ашырганда җирле үзидарә органнарының хокуклары һәм бурычлары
1. Җирле үзидарә органнары дәүләт вәкаләтләрен гамәлгә ашырганда түбәндәгеләргә хокуклы:
1) муниципаль берәмлекнең уставында каралган очракларда һәм тәртиптә үзенең матди һәм финанс чараларыннан  өстәмә  рәвештә файдаланырга;

2) Татарстан Республикасы башкарма хакимияте органнарында  дәүләт вәкаләтләрен гамәлгә ашыру мәсьәләләре буенча кирәкле консультатив һәм методик ярдәм алырга;
3) дәүләт вәкаләтләрен гамәлгә ашыру мәсьәләләре буенча әлеге Закон нигезендә һәм аның нигезләмәләрен үтәү максатында муниципаль хокукый актлар чыгарырга;

4) дәүләт вәкаләтләрен гамәлгә ашыру барышында җирле үзидарә органнары  кылган  хокук бозуларны бетерү буенча Татарстан Республикасы башкарма хакимияте органнарының язма күрсәтмәләренә Россия Федерациясе законнары нигезендә судка шикаять бирергә.
2. Җирле үзидарә органнары дәүләт вәкаләтләрен гамәлгә ашырганда түбәндәгеләрне үтәргә тиеш:

1) дәүләт вәкаләтләрен гамәлгә ашыру өчен җаваплы җирле үзидарә органнарын һәм җирле үзидарә органнарының вазыйфаи затларын билгеләргә;

2) опека һәм попечительлек өлкәсендәге законнарны, шулай ук дәүләт вәкаләтләрен гамәлгә ашыру мәсьәләләре буенча Татарстан Республикасы башкарма хакимияте органнары тарафыннан үз компетенциясе  чикләрендә кабул ителгән норматив хокукый актларны үтәргә;

3) дәүләт вәкаләтләрен гамәлгә ашыру өчен Татарстан Республикасы бюджетыннан бүлеп бирелә торган финанс чараларын һәм тапшырыла торган дәүләти матди чараларны  максатчан билгеләнешендә кулланырга;

4) Татарстан Республикасы башкарма хакимиятенең мәгариф өлкәсендә вәкаләтле органына һәм Татарстан Республикасы башкарма хакимиятенең гражданнар сәламәтлеген саклау өлкәсендә вәкаләтле органына дәүләт вәкаләтләрен гамәлгә ашыру турындагы хисапларны тапшыру; (4 пункт 2010 елның 30 июлендәге 62-ТРЗ номерлы Татарстан Республикасы Законы редакциясендә)
5) тапшырылган дәүләт вәкаләтләрен гамәлгә ашыруны Татарстан Республикасы башкарма хакимиятенең вәкаләтле органнары тарафыннан  тикшереп тору  өчен кирәкле шартлар тәэмин итәргә; (5 пункт 2010 елның 30 июлендәге       62-ТРЗ номерлы Татарстан Республикасы Законы редакциясендә)
6) дәүләт вәкаләтләрен гамәлгә ашыруны тикшереп торганда ачыкланган бозуларны бетерергә;

7) дәүләт вәкаләтләрен гамәлгә ашыру туктатылган очракта, файдаланылмаган финанс чараларын, шулай ук матди чараларны кире кайтарырга.
6 статья. Җирле үзидарә органнары дәүләт вәкаләтләрен гамәлгә ашырганда, Татарстан Республикасы дәүләт хакимияте органнары хокуклары һәм бурычлары

1. Җирле үзидарә органнары дәүләт вәкаләтләрен гамәлгә ашырганда, Татарстан Республикасы дәүләт хакимияте органнары түбәндәгеләргә хокуклы:

1) җирле үзидарә органнарының дәүләт вәкаләтләрен гамәлгә ашыру мәсьәләләре буенча эшчәнлеген үз компетенциясе  чикләрендә җайга салырга;

2) дәүләт вәкаләтләрен гамәлгә ашыру буенча җирле үзидарә органнарының эш тәҗрибәсен өйрәнергә, гомумиләштерергә, таратырга;

3) дәүләт вәкаләтләрен гамәлгә ашыру барышында җирле үзидарә органнары яки аларның вазыйфаи затлары кылган хокук бозуларны бетерү буенча язма күрсәтмәләр бирергә;

4) дәүләт вәкаләтләрен гамәлгә ашыруга бәйле  рәвештә кирәкле мәгълүматны һәм документларны җирле үзидарә органнарыннан билгеләнгән тәртиптә соратып алырга.

2. Җирле үзидарә органнары дәүләт вәкаләтләрен гамәлгә ашырганда, Татарстан Республикасы дәүләт хакимияте органнары түбәндәгеләрне үтәргә тиеш:

1) дәүләт вәкаләтләрен гамәлгә ашыру өчен кирәкле финанс һәм матди чараларны җирле үзидарә органнарына тапшыруны тәэмин итәргә;

2) дәүләт вәкаләтләрен гамәлгә ашыру мәсьәләләре буенча җирле үзидарә органнарына аңлатмалар бирергә, консультатив һәм методик ярдәм күрсәтергә;

3) дәүләт вәкаләтләрен гамәлгә ашыруга бәйле рәвештә кирәкле  җирле үзидарә органнарының гарызнамәләре буенча материаллар һәм документлар бирергә;

4) җирле үзидарә органнарының дәүләт вәкаләтләрен гамәлгә ашыруын, шушы  максатларга бирелгән финанс һәм матди чаралардан файдалануын тикшереп торырга.
7 статья. Дәүләт вәкаләтләрен гамәлгә ашыру турында җирле үзидарә органнарының хисап бирү тәртибе (статья 2010 елның 30 июлендәге 62-ТРЗ номерлы Татарстан Республикасы Законы редакциясендә)
1. Җирле үзидарә органнарына тапшырылган дәүләт вәкаләтләрен гамәлгә ашыру турындагы хисаплар җирле үзидарә органнары тарафыннан Татарстан Республикасы башкарма хакимиятенең мәгариф өлкәсендә вәкаләтле органына Татарстан Республикасы Министрлар Кабинеты билгеләгән тәртиптә квартал саен хисап кварталыннан соң килә торган айның 10 нчы числосына кадәр тапшырыла.

2. Җирле үзидарә органнарына тапшырылган дәүләт вәкаләтләрен гамәлгә ашыру турындагы хисаплар җирле үзидарә органнары тарафыннан Татарстан Республикасы башкарма хакимиятенең гражданнар сәламәтлеген саклау өлкәсендә вәкаләтле органына Татарстан Республикасы Министрлар Кабинеты билгеләгән тәртиптә квартал саен хисап кварталыннан соң килә торган айның 10 нчы числосына кадәр тапшырыла.
8 статья. Җирле үзидарә органнарының үзләренә тапшырылган дәүләт вәкаләтләрен гамәлгә ашыруларын тикшереп тору (статья 2010 елның 30 июлендәге 62-ТРЗ номерлы Татарстан Республикасы Законы редакциясендә)
Җирле үзидарә органнарына тапшырылган дәүләт вәкаләтләрен гамәлгә ашыруны тикшереп тору түбәндәгечә башкарыла:
1) Татарстан Республикасы башкарма хакимиятенең мәгариф өлкәсендә вәкаләтле органы тарафыннан – балигъ булмаган затларга карата опека һәм попечительлек эшчәнлеген оештыру һәм гамәлгә ашыру опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне билгеләү һәм түләү буенча дәүләт вәкаләтләрен җирле үзидарә органнары тарафыннан тиешенчә гамәлгә ашыру өлешендә, түбәндәге юллар белән: (беренче абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
дәүләт вәкаләтләрен башкару турында кирәкле документларны, хисапларны һәм мәгълүматны  соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда,  планнан тыш күчмә тикшерүләр үткәрү;
2) Татарстан Республикасы башкарма хакимиятенең гражданнар сәламәтлеген саклау өлкәсендә вәкаләтле органы тарафыннан – суд тарафыннан хезмәткә сәләтсез яисә хезмәткә сәләте чикләнгән дип танылган затларга карата опека һәм попечительлек эшчәнлеген оештыру һәм гамәлгә ашыру буенча тапшырылган  дәүләт вәкаләтләрен җирле үзидарә органнары тарафыннан тиешенчә гамәлгә ашыру өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны  соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә шушы орган тарафыннан ел саен раслана торган план нигезендә күчмә тикшерүләр, шулай ук, кирәк булганда,  планнан тыш күчмә тикшерүләр үткәрү;
3) Татарстан Республикасы башкарма хакимиятенең финанс сәясәте өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен тапшырылган финанс чараларыннан максатчан файдалану өлешендә, түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны  соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына  бәйле рәвештә дә;

хокук бозуларны  бетерү һәм аларны кисәтү буенча тиешле чаралар күрү;

4) әлеге Законда  каралган дәүләт вәкаләтләрен тәэмин итү өчен Татарстан Республикасы милкендәге матди чараларны җирле үзидарә органнарына бушлай файдалануга тапшырган очракта, Татарстан Республикасы башкарма хакимиятенең мөлкәти мөнәсәбәтләр өлкәсендә вәкаләтле органы тарафыннан – дәүләт вәкаләтләрен гамәлгә ашыру өчен җирле үзидарә органнарына тапшырылган  дәүләт мөлкәтенең сакланышы һәм тиешенчә файдаланылуы өлешендә,  түбәндәге юллар белән:

дәүләт вәкаләтләрен башкару турында кирәкле документларны, хисапларны һәм мәгълүматны  соратып алу;

дәүләт вәкаләтләрен гамәлгә ашыру буенча җирле үзидарә органнары эшчәнлегенә, кирәк булганда,  күчмә тикшерүләр үткәрү, шул исәптән элек соратып алынган документларны, хисапларны, мәгълүматны карау нәтиҗәләре буенча, шулай ук законнар бозуның ачыкланган фактларына  бәйле рәвештә дә;

хокук бозуларны  бетерү һәм аларны кисәтү буенча тиешле чаралар күрү;

5) Татарстан Республикасы башкарма хакимиятенең юстиция өлкәсендә вәкаләтле органы тарафыннан – үзләренә тапшырылган дәүләт вәкаләтләре мәсьәләләре буенча җирле үзидарә органнары тарафыннан кабул ителгән муниципаль хокукый актларның Россия Федерациясе һәм Татарстан Республикасы законнарына туры килүен тәэмин итү өлешендә, түбәндәге юллар белән:

кирәкле мәгълүматны, тапшырылган дәүләт вәкаләтләрен башкару өчен җирле үзидарә органнары тарафыннан кабул ителгән муниципаль хокукый актлар проектларын, муниципаль хокукый актларны соратып алу;

тапшырылган дәүләт вәкаләтләрен башкару өчен   җирле үзидарә органнары тарафыннан кабул ителгән муниципаль хокукый актлар проектларына һәм муниципаль хокукый актларга хокукый экспертиза үткәрү һәм анализ ясау.
9 статья. Җирле үзидарә органнарының дәүләт вәкаләтләрен гамәлгә ашыруын туктату шартлары һәм тәртибе
1. Җирле үзидарә органнарының дәүләт вәкаләтләрен гамәлгә ашыруы түбәндәге очракларда Татарстан Республикасы законы белән туктатыла:

1) дәүләт вәкаләтләрен гамәлгә ашыру буенча җирле үзидарә органнарының законнар таләпләрен  үтәмәүләре яки тиешенчә үтәмәүләре;

2) әлеге Законны бозуларны бетерү турындагы күрсәтмәләрне җирле үзидарә органнары һәм аларның вазыйфаи затларының үтәмәүләре;

3) нәтиҗәдә җирле үзидарә органнарының дәүләт вәкаләтләрен үтәү мөмкинлеген юкка чыгара торган федераль законнарның яисә Татарстан Республикасы законнарының үзгәрүе.

2. Җирле үзидарә органнарының дәүләт вәкаләтләрен гамәлгә ашыруын туктату дәүләт вәкаләтләрен гамәлгә ашыру өчен бирелгән файдаланылмый калган  финанс һәм матди чараларны кире кайтаруга китерә.
3. Балигъ булмаган затларга карата опека һәм попечительлек эшчәнлеген оештыру һәм башкару өлешендә опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне билгеләү һәм түләү буенча дәүләт вәкаләтләрен гамәлгә ашыру буенча законнар таләпләрен  җирле үзидарә органнары үтәмәгән яисә тиешенчә үтәмәгән очракта, Татарстан Республикасы башкарма хакимиятенең мәгариф өлкәсендә вәкаләтле органы күрсәтелгән хокук бозулар  ачылган көннән ун көн эчендә җирле үзидарә органнарына хокук бозуларны бетерү турында  күрсәтмә  җибәрә. (3 өлеш 2010 елның 30 июлендәге 62-ТРЗ номерлы, 2019 елның 19 мартындагы 21-ТРЗ номерлы  Татарстан Республикасы законнары редакциясендә)
4. Суд тарафыннан хокуктан файдалануга сәләтсез  яисә хокуктан файдалану сәләте чикле дип танылган затларга карата опека һәм попечительлек эшчәнлеген оештыру һәм гамәлгә ашыру өлешендә җирле үзидарә органнары дәүләт вәкаләтләрен гамәлгә ашыру буенча законнарның таләпләрен үтәмәгән яки тиешенчә үтәмәгән очракта, Татарстан Республикасы башкарма хакимиятенең гражданнар сәламәтлеген саклау өлкәсендә вәкаләтле органы күрсәтелгән бозулар ачыкланган көннән ун көн эчендә җирле үзидарә органнарына шушы хокук бозуларны бетерү турында күрсәтмә җибәрә. (4 өлеш 2010 елның 30 июлендәге       62-ТРЗ номерлы Татарстан Республикасы Законы редакциясендә)
5. Ачыкланган бозуларны бетерү турындагы күрсәтмә җирле үзидарә органына кергән көннән алып ун көннән дә соңга калмыйча  һичшиксез карап тикшерелергә тиеш. Күрсәтмәне карап тикшерү нәтиҗәләре турында күрсәтмәне җибәргән Татарстан Республикасы башкарма хакимияте органына  кичекмәстән язма рәвештә хәбәр ителә.
6. Әлеге статьяның 1 өлешендә каралган очракларда Татарстан Республикасы башкарма хакимиятенең мәгариф өлкәсендә вәкаләтле органы һәм (яисә) Татарстан Республикасы башкарма хакимиятенең гражданнар сәламәтлеген саклау өлкәсендә вәкаләтле органы җирле үзидарә органнарының дәүләт вәкаләтләрен гамәлгә ашыруын  туктату турындагы тәкъдимне һәм тиешле Татарстан Республикасы законы проектын Татарстан Республикасы Министрлар Кабинетына кертә. (6 өлеш 2010 елның 30 июлендәге 62-ТРЗ номерлы Татарстан Республикасы Законы редакциясендә)
10 статья. Йомгак нигезләмәләр
1. Үз көчен югалткан. – 2013 елның 16 октябрендәге 79-ТРЗ номерлы Татарстан Республикасы Законы.
2. Татарстан Республикасы дәүләт хакимияте органнарының һәм Татарстан Республикасында муниципаль берәмлекләрнең җирле үзидарә органнарының норматив хокукый актлары әлеге Закон үз  көченә кергән көннән өч ай эчендә  әлеге Законга  туры китерелергә тиеш.
Татарстан Республикасы

            Президенты







        М.Ш.Шәймиев

Казан, Кремль

2008 елның 20 марты

№ 7-ТРЗ
“Татарстан Республикасында муниципаль берәмлекләрнең җирле үзидарә органнарына опека һәм попечительлек өлкәсендә Татарстан Республикасының аерым дәүләт вәкаләтләрен бирү турында” Татарстан Республикасы Законына 
1 нче кушымта
Балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең 
күләмен исәпләп чыгару 
методикасы
(исеме 2019 елның 19 мартындагы 21-ТРЗ номерлы Татарстан Республикасы Законы редакциясендә)

Беренче абзац үз көчен югалтты. – 2019 елның 19 мартындагы 21-ТРЗ номерлы Татарстан Республикасы Законы
Әлеге Методика җирле үзидарә органнары тарафыннан балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару өчен билгеләнә. (Икенче абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
Өченче абзац үз көчен югалтты. – 2019 елның 19 мартындагы 21-ТРЗ номерлы Татарстан Республикасы Законы
1. Муниципаль район, шәһәр округы бюджетына бирелә торган субвенцияләр күләме түбәндәге формула буенча исәпләнә: (беренче абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
Si = Зотi + Нзi + Прi,

монда:

Si – балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен башкару өчен  i муниципаль берәмлегенә субвенция күләме;

Зотi – исәп-хисап чорына балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен башкарганда i муниципаль берәмлеге хезмәткәрләренең хезмәте өчен түләү чыгымнары;
Нзi – хезмәт өчен түләүгә акча күчерүләр, процентларда; (алтынчы абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
Прi –исәп-хисап чорына i муниципаль берәмлегенең башка чыгымнары.

2. Балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча Татарстан Республикасы дәүләт вәкаләтләрен башкаручы хезмәткәрләрнең хезмәт өчен түләү Татарстан Республикасының норматив хокукый актлары нигезендә исәпләп чыгарыла. (Икенче абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
Вазыйфалар саны балалар санына кергән (0 яшьтән алып 18 яшькә кадәр) 8 мең кешегә бер вазыйфа, әмма Татарстан Республикасындагы һәр муниципаль берәмлеккә кимендә  ике вазыйфа, исәбеннән билгеләнә.

Исәп-хисап чорына хезмәткәрләрнең хезмәте өчен түләү чыгымнары исәп-хисап чорына кадәрге чорда хезмәт өчен түләү чыгымнарын исәп-хисап чорына хезмәт хакын арттыру индексына тапкырлау рәвешендә билгеләнә.

3. Беренче абзац үз көчен югалтты. – 2019 елның 19 мартындагы 21-ТРЗ номерлы Татарстан Республикасы Законы
Хезмәт өчен түләүгә карата түләүләргә чыгымнарны исәпләп чыгару түбәндәге формула буенча башкарыла: (Икенче абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
Нзi = Зотi x Снз,

монда:
Нзi – хезмәт өчен түләүгә акча күчерүләр, процентларда; (бишенче абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
Зотi – исәп-хисап чорына балигъ булмаган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен башкарганда i муниципаль берәмлеге хезмәткәрләренең хезмәте өчен түләү чыгымнары;

Снз – хезмәт өчен түләүгә акча күчерүләр ставкасы. (Җиденче абзац 2019 елның 19 мартындагы 21-ТРЗ номерлы Татарстан Республикасы Законы редакциясендә)
4. Исәп-хисап чорына башка чыгымнарны исәпләп чыгару түбәндәге формула буенча башкарыла:
Прi = Уусл. + Усос + Усмз,

монда:
Прi – исәп-хисап чорына i муниципаль берәмлегенең башка чыгымнары;
Уусл. – хезмәт күрсәтүләр алу чыгымнары;

Усос – төп чаралар хакын арттыру чыгымнары (капиталь төзелеш чыгымнарыннан тыш);
Усмз – матди запаслар хакын арттыру чыгымнары һәм башка чыгымнар.

Исәп-хисап чорына күрсәтелгән чыгымнар (Уусл., Усос, Усмз) исәп-хисап чорына кадәрге чорда чыгымнарның һәр төрен (Уусл., Усос, Усмз), чираттагы финанс елына Татарстан Республикасы бюджетының керем өлеше мөмкинлекләреннән чыгып, индекс-дефляторларга тапкырлау рәвешендә билгеләнә.

“Татарстан Республикасында муниципаль берәмлекләрнең җирле үзидарә органнарына опека һәм попечительлек өлкәсендә Татарстан Республикасының аерым дәүләт вәкаләтләрен бирү турында” Татарстан Республикасы Законына  
2 нче кушымта

(2 нче кушымта 2019 елның 19 мартындагы        21-ТРЗ номерлы Татарстан Республикасы Законы редакциясендә)
Суд тарафыннан хокуктан файдалануга сәләтсез  яисә хокуктан файдалану сәләте чикле дип танылган затларга карата опека һәм попечительлек  буенча эшчәнлекне  оештыру һәм башкару буенча  дәүләт вәкаләтләрен гамәлгә  ашыру өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару 

методикасы
Әлеге Методика җирле үзидарә органнары тарафыннан  суд хокуктан файдалануга сәләтсез яки хокуктан файдалану сәләте чикле дип таныган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару өчен билгеләнә.

Муниципаль район, шәһәр округы бюджетына бирелә торган субвенцияләрнең күләме  түбәндәге формула  буенча исәпләп чыгарыла:
Si= Зi ел х (100% + Cнзi)  х Кi + Рм,

монда:

Si – i-муниципаль берәмлек бюджетына суд тарафыннан  хокуктан файдалануга сәләтсез яки хокуктан файдалану сәләте чикле дип танылган затларга карата опека һәм попечительлек эшчәнлеген оештыру һәм гамәлгә ашыру буенча дәүләт вәкаләтләрен башкаруга субвенция күләме;
Зi ел – тиешле елга дәүләт вәкаләтләрен башкарганда i-муниципаль берәмлекнең опека һәм попечительлек буенча белгеч хезмәте өчен түләү чыгымнары (хезмәт өчен түләү төркеменә бәйле рәвештә); 
Cнзi – хезмәт өчен түләүгә акча күчерүләр ставкасы, процентларда;
Кi – муниципаль берәмлекнең 100 мең өлкән кешесенә бер вазыйфа, әмма Татарстан Республикасының һәр муниципаль районына кимендә бер вазыйфа һәм Татарстан Республикасының һәр шәһәр округына кимендә ике вазыйфа исәбеннән чыгып билгеләнә торган  вазыйфалар саны;
Рм – i-муниципаль берәмлекнең опека һәм попечительлек буенча белгечләрне матди тәэмин итү чыгымнары, бу чыгымнар опека һәм попечительлек буенча белгечләрнең хезмәтенә түләүгә акча түләүләр кертелгән хезмәт өчен түләү чыгымнарының 10 процентына тигез була.
«Татарстан Республикасында муниципаль берәмлекләрнең җирле үзидарә органнарына опека һәм попечительлек өлкәсендә Татарстан Республикасының аерым дәүләт вәкаләтләрен бирү турында» Татарстан Республикасы Законына  

3 нче кушымта

(3 нче кушымта 2019 елның 19 мартындагы        21-ТРЗ номерлы Татарстан Республикасы Законы белән кертелде)
Опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне билгеләү һәм түләү буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару методикасы

Әлеге Методика җирле үзидарә органнары опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне билгеләү һәм түләү буенча дәүләт вәкаләтләрен  башкару өчен Татарстан Республикасы бюджетыннан муниципаль районнар һәм шәһәр округлары бюджетларына бирелә торган субвенцияләрнең күләмен исәпләп чыгару өчен билгеләнә.
1. Муниципаль район, шәһәр округы бюджетына бирелә торган субвенцияләрнең күләме  түбәндәге формула  буенча исәпләп чыгарыла:
Si=Oci+Oei+Oвi,

монда:

Si – i-муниципаль берәмлек бюджетына опекага (попечительлеккә) тапшырылган, тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүне һәм үз йөкләмәләрен түләүле нигездә үтәүче опекуннарга яисә попечительләргә тиешле түләүне гамәлгә ашыру өчен субвенция күләме;

Oci – i-муниципаль берәмлекнең опекага (попечительлеккә) тапшырылган ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләү чыгымнары;

Oei – i-муниципаль берәмлекнең тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләү чыгымнары;

Oвi – i-муниципаль берәмлекнең үз йөкләмәләрен түләүле нигездә үтәүче опекуннарга яисә попечительләргә тиешле түләү чыгымнары.

2. I-муниципаль берәмлекнең опекага (попечительлеккә) тапшырылган ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләү чыгымнары түбәндәге формула буенча исәпләнә:

Oci = ((Р1 х К1i) + (Р2 х К2i)) х 12,

монда:


Р1 – опекага (попечительлеккә) тапшырылган мәктәпкәчә яшьтәге ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүнең «Татарстан Республикасында халыкка адреслы социаль ярдәм күрсәтү турында» 2004 елның 8 декабрендәге 63-ТРЗ номерлы Татарстан Республикасы Законында билгеләнә торган күләме;


К1i –  опекага (попечительлеккә) тапшырылган мәктәпкәчә яшьтәге ятим балаларның һәм ата-ана тәрбиясеннән мәхрүм калган балаларның мәгариф өлкәсендә вәкаләтле Татарстан Республикасы башкарма хакимияте органы тарафыннан төгәлләнгән соңгы ике финанс елында i-муниципаль берәмлектә әлеге категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны;


 Р2 – опекага (попечительлеккә) тапшырылган мәктәп яшендәге ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүнең «Татарстан Республикасында халыкка адреслы социаль ярдәм күрсәтү турында» 2004 елның 8 декабрендәге 63-ТРЗ номерлы Татарстан Республикасы Законында билгеләнә торган күләме;


К2i – опекага (попечительлеккә) тапшырылган мәктәп яшендәге ятим балаларның һәм ата-ана тәрбиясеннән мәхрүм калган балаларның мәгариф өлкәсендә вәкаләтле Татарстан Республикасы башкарма хакимияте органы тарафыннан төгәлләнгән соңгы ике финанс елында i-муниципаль берәмлектә әлеге категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны.

3. I-муниципаль берәмлекнең тәрбиягә бала алучы гаиләгә бирелгән ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләү чыгымнары түбәндәге формула буенча билгеләнә:

Oei= ((Р1 х К1j) + (Р2 х К2j))х 12,

монда:


Р1 – тәрбиягә бала алучы гаиләгә бирелгән мәктәпкәчә яшьтәге ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүнең «Татарстан Республикасында халыкка адреслы социаль ярдәм күрсәтү турында» 2004 елның 8 декабрендәге 63-ТРЗ номерлы Татарстан Республикасы Законында билгеләнә торган күләме;


К1j – тәрбиягә бала алучы гаиләгә бирелгән мәктәпкәчә яшьтәге ятим балаларның һәм ата-ана тәрбиясеннән мәхрүм калган балаларның мәгариф өлкәсендә вәкаләтле Татарстан Республикасы башкарма хакимияте органы тарафыннан төгәлләнгән соңгы ике финанс елында i-муниципаль берәмлектә әлеге категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны;


Р2  – тәрбиягә бала алучы гаиләгә бирелгән мәктәп яшендәге ятим балаларны һәм ата-ана тәрбиясеннән мәхрүм калган балаларны карап тоткан өчен айлык акчалата түләүнең «Татарстан Республикасында халыкка адреслы социаль ярдәм күрсәтү турында» 2004 елның 8 декабрендәге 63-ТРЗ номерлы Татарстан Республикасы Законында билгеләнә торган күләме;


К2j – тәрбиягә бала алучы гаиләгә бирелгән мәктәп яшендәге ятим балаларның һәм ата-ана тәрбиясеннән мәхрүм калган балаларның мәгариф өлкәсендә вәкаләтле Татарстан Республикасы башкарма хакимияте органы тарафыннан төгәлләнгән соңгы ике финанс елында i-муниципаль берәмлектә күрсәтелгән категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны.

4. I-муниципаль берәмлекнең үз йөкләмәләрен түләүле нигездә үтәүче опекуннарга яисә попечительләргә тиешле түләү чыгымнары түбәндәге формула буенча билгеләнә:

Oвi = ((Р х (К1j + К2j + К3j)) + (К4j х В) + (К5j х С)) х (100 % + Н) х 12,
монда:

Р – үз йөкләмәләрен түләүле нигездә үтәүче опекуннарга яисә попечительләргә тиешле түләүнең Татарстан Республикасы Гаилә кодексының 1411 статьясындагы 1 өлеше нигезендә билгеләнгән күләме;


К1j – тәрбиягә бала алучы гаиләгә бирелгән мәктәпкәчә яшьтәге ятим балаларның һәм ата-ана тәрбиясеннән мәхрүм калган балаларның төгәлләнгән соңгы ике финанс елында i-муниципаль берәмлектә әлеге категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә мәгариф өлкәсендә вәкаләтле Татарстан Республикасы башкарма хакимияте органы тарафыннан планлаштырыла торган еллык уртача саны;


К2j – тәрбиягә бала алучы гаиләгә бирелгән мәктәп яшендәге ятим балаларның һәм ата-ана тәрбиясеннән мәхрүм калган балаларның мәгариф өлкәсендә вәкаләтле Татарстан Республикасы башкарма хакимияте органы тарафыннан төгәлләнгән соңгы ике финанс елында i-муниципаль берәмлектә күрсәтелгән категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны;


К3j – балигъ булмаган гражданнарга хәрби әзерлек үткәрүгә юнәлдерелгән өстәмә белем бирү программалары булган федераль дәүләт мәгариф оешмаларында укый торган, тәрбиягә бала алучы гаиләгә бирелгән ятим балаларның һәм ата-ана тәрбиясеннән мәхрүм калган балаларның мәгариф өлкәсендә вәкаләтле Татарстан Республикасы башкарма хакимияте органы тарафыннан төгәлләнгән соңгы ике финанс елында i-муниципаль берәмлектә әлеге категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны;


К4j – тәрбиягә бала алучы гаиләгә бирелгән өч яшькә җитмәгән ятим балаларның һәм ата-ана тәрбиясеннән мәхрүм калган балаларның яки ятим балалар һәм ата-ана тәрбиясеннән мәхрүм калган балалар категориясенә кертелә торган инвалид балаларның йә психик яисә физик үсешендә кимчелекләр булган балаларның, яки  девиант холыклы балаларның мәгариф өлкәсендә вәкаләтле Татарстан Республикасы башкарма хакимияте органы тарафыннан төгәлләнгән соңгы ике финанс елында i-муниципаль берәмлектә күрсәтелгән категориядәге балаларның факттагы саны турында муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны;


В – Татарстан Республикасы Гаилә кодексының 1411 статьясындагы 2 өлеше нигезендә билгеләнә торган өстәмә түләү;


К5j – i-муниципаль берәмлектә педагогик яисә медицина белеме булган опекуннарның яисә попечительләрнең мәгариф өлкәсендә вәкаләтле Татарстан Республикасы башкарма хакимияте органы тарафыннан муниципаль районнарның һәм  шәһәр округларының җирле үзидарә органнары белешмәләре нигезендә планлаштырыла торган еллык уртача саны;


С – Татарстан Республикасы Гаилә кодексының 1411 статьясындагы 3 өлеше нигезендә билгеләнә торган өстәмә түләү;

Н – хезмәт өчен түләүгә акча күчерүләр ставкасы, процентларда.

